
Nek’ǫ́nę Dı t̨ł’é    





Dırı amı ̨ı́ ̨k’ǝludó dekwı gháleda 
gha eyıa dıḱanı ̨ ́ats’ele gha ghadı 
ghǫ godı nek’ǫ́nę dıt̨ł’é  
Dúhdá Denedeh Ne ̨́ne ̨́ Gogovernment (GNWT) dedını dırı K’ǝludó (Mackenzie Vally Highway) kerekwı ̨gha.  K’ǝludó #1 
Pehdzéh Kį deh (Wrigley) gots’ę́ nıɂ̨á gots’ę Tulıt́’a gok’erıɂ́á gots’ę Tłegǫ́hłı ̨(Norman Wells) Dúhdá Nę́ne ̨́ (NWT) gots’ę́ nıɂ̨á 
gha. Dırı k’ǝludó sı ̨ı́ ̨gona ̨ą́ k’ǝludó nıɂ̨á sı ̨ı́ ̨ts’ę́ nıɂ̨á gha kúlú gona ̨ą́ k’ǝludó nıɂ̨ále nıd́é bets’é k’ǝludó nıɂ̨á ketsı ̨gha. Dırı xaı 
zǫ gogha k’ǝludó k’énaweɂá sı ̨ı́ ̨eyı k’ola areyǫné k’ǝludó ts’ę́ nıɂ̨á akele gha.

Dırı Mackenzie Valley Environmental Impact Review Board (MVEIRB) K’ǝludó hetsı ̨gha k’ále yeghánakeda. Hıd́é bet’á dırı 
gots’ę́ nakedı gha, GNWT dırı K’ǝludó heredı Developer’s Assessment Report daúdı ́nıd́é DAR erıh̨tł’é t’á dánı ̨ ́nę gúlú ade 
gha kedı ǫt’e. Dırı DAR Mǫ́la wá hǝ́ Denedeh kede hǝ́ Sahtú kede hǝ́ t’á datł’e ǫt’e t’á dule eyı kedé t’a bek’gwade. 

K’ƎLUDÓ GHǪ GODI DATŁ’É ǪT’E
Dırı K’ǝludó sı ̨ı́ ̨surı ́Dúhdá Denedeh Ne ̨́ne ̨́ Gogovernment (GNWT) yeghǫ nádekewe dırı bet’á dene kǝ gots’ę́ nakedı gha 
ǫt’e hǝ́ bet’á sǫ́ba k’enatł’ę hǝ́ bet’á Dúhdá Denedeh Nę́ne ̨́ hǝ́ Canada dene kǝ yet’á sǫ́ba keretsı ̨gha.  Dırı K’ǝludó Dúhdá 
Denedeh Ne ̨́ne ̨́ k’e dene kǝ yet’á nezǫ́ gokedı ́gha hǝ́ ası ̨ı́ ̨détı́le gha, bet’á sǫ́ba lǫ k’énatł’e gha.  Dırı k’ǝludó nıɂ̨á nıd́é kare 
kúlú agot’ı ̨kúlú behǝ́ eghálats’eda gha hǝ́ bet’á k’ola eghálaeda gá lǫ ade gha t’a ǫde ts’ę́ k’ǝ́lu whıĺe sıı̨ dúle yek’ola akele. 

DIRI KARE GOMǪNE GODI HĮCHU KƎ HƎ́ 
DEVELOPER’S ASSESSMENT REPORT
Dırı MVEIRB kǝ K’ǝ́ludó dekwı gha areyǫné bet’á kare dágǫt’e gha hǝ́ Mackenzie Valley gots’ę dene kǝ́ yet’á dakıt’e gha k’ola 
yeghá kıd̨a ghǫ yegodı kerıt̨ł’é. 2013 ekúú MVEIRB kǫta káyúrıl̨a areyǫné dene dákenıw̨ę gha gohǝ́ kerakw’ı. Dırı deneke 
dákedı ghaıle t’á Dúhdá Denedeh Nę́ne ̨́ Gogovernment (GNWT) ası ̨ı́ ̨nákǝ surı ́yeghánakeda gha:

• Dırı kǫ́ta hǝ́ dene kǝ hǝ́ yet’á sǫ́ba ketsı ̨gha: K’ǝ́ludó t’á dene ke dáde gha ghǫ nádekewe:  

o Bet’á eghálats’eda dechı ̨gha, bet’á goretı̨ gha, dırı bet’á dene gháonętę gúlú ade gha, hǝ́ bet’á nats’eze gha gorezhı ́
ade gha,

o Bet’á dúlé eyá ts’ıl̨ı,̨ Dene káraɂá hǝ́ kǫ́ta káyúrıl̨a, hǝ́ bet’á k’ola dene kǝ denáoweré t’á aket’ı ̨ĺe hǝ́ nę ghá kıd̨ı, 

o Dene ło dene hǝ́ eghálaedá ts’ę nıw̨ę.

• Ekwę́, ıt̨s’é hǝ́ dene bére kats’enıw̨ę: Dırı ayıı́ ghǫ dene dagots’ereke sı ̨ı́ ̨eyı gháré K’ǝ́ludó t’á:

o Dırı ǫdeye tı̨ch’ádıı́ náde ghaıl̨e gohǝ́ gúlú asts’ele gha, tı̨ch’ádıı́, dáneht’e ǫt’e, tı̨ch’ádıı́ ełehǝ́ náde hǝ́ ełet’á godı,́ 
dánı ̨ ́dene kǝ goka nákezǝ́, kare gomǫne ası ̨ı́ ̨jıre t’á, tu, nę, ası ̨ı́ ̨godı ́bet’á ts’ıw̨hı ̨hǝ́ goka nats’ezǝ́. 

Dırı DAR k’ola ayıı́ ghǫ dagokerıh̨kǝ, hǝ́ K’ǝ́ludó kehtsı ̨nıd́é kare gomǫnę tsı ̨gowı bet’á ts’eju, nádaorede, łue, tu, nę, 
tı̨ch’ádıı́ hǝ́ dánı dene kǝ nę t’aket’ı ̨haıl̨e, hǝ́ dánı ̨ ́yet’á sǫ́ba kehtsı ̨kǝ yet’á aket’ı ̨k’ola. 

K’Ǝ́LUDÓ
Dırı K’ǝ́ludó Dehcho Region hǝ́ Tulita District Sahtu Region got’sę eyıa dekwı gha, nę erıh̨tł’é k’e datł’e ǫt’e. Eyı k’ǝ́ludó sı ̨ı́ ̨
k’áhjını 281 km sǫ́ǫnı Hodgson Creek (Pehdzéh Kį gots’ę́ k’áhjını hıd̨á gots’ę́ 1 km) gots’ę Prohibition Creek gots’ę (Tłegǫ́hłı ̨
gots’ę́ k’áhjını hıd̨é hǝ́ hık̨wı ́gots’ę́ 28 km) ǫt’e. Dırı K’ǝ́ludó Canyon Creek gots’ę́ nıɂ̨á gha, Prohibition Creek hǝ́, Great Bear 
Rıver deh te nǫ́eɂa kéhtsı ̨tł’a ̨ą́xǫ́ nıd́é K’ǝ́ludó bets’ę́ nıɂá kehtsı ̨gha, eyı hǝ́ k’ola ǫde xaı k’ǝlu k’e nǫ́eɂa hǝ́ satsǫ́né dehtsle 
gha nónıɂ̨a gǫłı sı ̨ı́ ̨gúlú akele gha. Dırı K’ǝ́ludó sı ̨ı́ ̨areyǫné nę dene gha Public land heredı hǝ́ Sahtu Dene hǝ́ Tanı Mǫ́la kǝ nę 
edegha kakıl̨a (Sahtu Dene and Métis Comprehensive Land Claim Agreement) k’e ehts’akerewe ghaıl̨e k’ǝ k’ǝludó nıɂ̨á gha.         

Dırı K’ǝ́ludó ghálakeda gha:

• Dırı xaı k’ǝlu nıɂ̨á neká akele gha yek’e (60 metres) 
ghaokekwı ̨gha. Gona ̨ą́ k’ola k’ǝlu nıɂ̨á gha kaokekwı ́
gha. Kakıĺa tł’a ̨ą́xǫ́ nıd́é lıśhaŕe kwe hǝ́ etł’é letah 
k’ǝludó nákǝ ketsı t’á lıśharé ełet’a ̨ ́nogorewhe gha.  

• Dırı k’ǝ́ludó dehtsele k’erıɂ́a nıd́é satsǫ́né dehtsele gha 
nónıɂ̨a akele gha.

• Ǫde kwe hǝ́ kwǝwa hǝ́ etłé łetah gha (quarries and 
borrow sources) hǝ́ gots’ę́ k’ǝ́lu kets’ı. Ǫde kwe hǝ́ 
kwǝwa hǝ́ t’á k’ǝ́lu kets’e, bet’á k’ǝ́lu ghálatseda, hǝ́ 
nákede yet’á gogha k’ola. 

• Eghálaeda kǝ ǫde nákede, hǝ́ yet’a satsǫ́né t’á 
eghálaekeda hǝ́ tłe hǝ́ goyı wele gha. 

• Kwǝ tarakwı hǝ́ kwǝwa hǝ́ yet’a k’ǝ́ludó ketsı k’e 
kerehtł’e gha. Xao ghare yeghálakeda gha.

• Enakıt̨’e tł’a ̨ą́xǫ́ nıd́é areyǫné ǫde eghálakıd̨a nezǫ́ 
agokele, gok’enaketse asa ̨ą́gudéle ch’á, hǝ́ bet’á nę 
asa ̨ą́déle ch’á nezǫ́ nénagokıc̨hu. 

• K’ǝ́ludó dekwı tł’a ̨ą́xǫ́ nıd́é areyǫné satsǫ́né yet’á 
eghálakıd́a hǝ́ nákıd̨e k’ǝ hǝ́ areyǫné nakerewa gha. Xaı 
gok’élu areyǫné godagokerewa hǝ́ dene kǝ ts’ę́ anade 
gha.

• K’ǝ́ludó k’ǫnę asa ̨ą́ode ch’á nezǫ́ yek’ekedı gha hǝ́ 
yeghǫ kedı gha.  Areyǫné yek’e zhah whıĺe akehɂı,̨ 
yek’e satsǫ́né t’á yeghálakeda, gohkw’ele kola ghǫ 
kedı, dehtsele gha satsǫ́né nǫnıɂ̨a hǝ́ nǫ́eɂa kola nezǫ́ 
k’ekedı yeghǫkedı. Dırı ǫdeyı k’ǝ́ludó nıɂ̨á sı ̨ı́ ̨areyǫné 
sárewá gok’enahta wha t’á eghálakeda k’e yágola gha.

Dırı K’ǝ́ludó ayıı́ k’ola hǝ́ ǫt’éle:

• Dırı Great Bear Rıver nǫ́eɂa hǝ́ k’ǝ́lu bets’ę́ nıɂ̨á hǝ́ (dırı 
gowhenę ǫt’e)

• Dırı xae k’ǝ́lu nıɂ̨á sı ̨ı́ ̨k’ǝ́ludó gotsı ̨gots’ę́ hǝ́ nezǫ́ 
bek’etsedı gha ǫt’e.  K’ále bet’á ts’etı̨ gha t’á nezǫ́ 
bek’ets’edı ́gha. 

DIRI KǪ́TA GOTS’Ę GODI CHITS’ELE HƎ́ 
BEKÁTS’ENETA GHÁRÉ BEGODÍ TS’ÍCHU 
ǪT’E

Dırı amı ̨ı́ ̨K’ǝ́ludó dáıt̨’e gha yeɂerıh̨tł’échu dıt̨ł’é gháré ǫt’e:

• Asa ̨ą́déle beghǫts’edı

• Satsǫ́né k’édı déwé hǝ́ areyǫné kare gomǫnę hǝ́ 
asa ̨águdele eghálats’eda

• Areyǫné Ehkw’ahtı̨dǝ́ hǝ́ denewá káraɂa hǝ́ eghálaeda 
gá gohǝ́ eghálats’eda 

• Kǫ́ta gohǝ́ gots’ede

• Dene Náoweré

Dırı K’ǝ́ludó k’ále dáıt̨’e. Hıd̨ú ayı ́dáts’ele gha nıd́é, ekáyazıa 
begodı ło ts’ıc̨hu chıts’éle kulú wáe begodı ́chıt̨s’ele gha hǝ́ 
beɂerıh̨tł’echu k’ola ts’eretł’é gháré k’onıd́ı k’ǝ́ludó dekwı 
gha. Dırı ayı ́ats’edı, ǫdéyı k’ǝ́ludó nıɂ̨á gha ghǫdı ǫt’e eyı 
k’e ası ̨ı́ ̨kǫłı ̨nıd́é kúlú ats’ele gha dáudı ́nıd́é ǫdeyı nę k’e 
beghǫdı ́ǫt’e t’á k’ola dulé 1 km ekarewhá hıɂ̨ǫ́ne ̨́ akele.  

Dúhdá Denedeh Ne ̨́ne ̨́ Gogovernment (GNWT) areyǫné 
Ehkw’ahtı̨dǝ́ hǝ́ denewá káraɂa eghálaeda gá hǝ́ amı ̨ı́ ̨
k’ola gohǝ́ gha kakedı nıd́é ełehǝ́ gokede gha. “What We 
Heard” dırı godı ejǫ gok’e datł’é ǫt’e: Mackenzie Valley 
Highway Project | Infrastructure (gov.nt.ca). Ayı ́ghǫ dákedı 
gots’ęwekw’ę gháré dırı K’ǝ́ludó dukwe gha. Ayı ́ats’edı, 
GNWT ayıı́ gots’ę:

• Pehdzéh Kı ̨Got’ıne kagokedı ǫde ıt̨sé shǝye gha łenade 
nıd́é ekǫ́ at’ıĺe gokedı, dırı k’ǝ́ludó yeghákıd̨a t’á wáe 
hıɂǫ́ne hıd̨a ̨ ́ats’ule kede, dırı hıd̨á kilometre 712 hǝ́ 
717 hǝ́ Mount Gaudet ekúdé.  

• Dıḱanı ̨ ́nıd́é “Kwe tenıɂ̨a ghágoreɂa (Bear Rock 
Alignment Option)” nıd́é kedı kúlú Tulıta Ɂehdzo 
Got’ın̨ę Gots’ę́ Nákedı kǝ hǝ́ Ǫhda gok’edehkwı ̨hǝ́ Kwe 
tenıɂa ghá gots’ę nákǝ kilometers ekarewa beɂǫ́ ałe 
kedı.

• Ǫdeye k’ǝ́lu dekwı gha nıd́é ǫdeye nę necha ekuye 
gogháda, dehte nǫ́goreɂá gháda, ǫde kǫ́ yagola k’ola, 
ǫde tı̨ch’ádıı́ łenaɂá hǝ́ tu k’ola ghǫadı.

• Wáe kǫ́ta gohǝ́ deakw’ı gháré dákedı nıd́é gogodı 
datł’e bet’á dene dárehchǫ gohǝ́ kúlú agode gha sǫ́ǫnı 
t’á gowakw’ę. Dúhdá Denedeh Nę́ne ̨́ Gogovernment 
(GNWT) dırı kǫ́ta dene kǝ dánı ̨ ́beghálats’uda nıd́é kedı 
ghǫ godı kerıt̨ł’é.

GNWT dedını dırı K’ǝ́ludó ǫdehyǝ dukwı ̨kereıtł’é hıt̨’á:

• K’ǝ́ludó ehkw’ı deɂá akele gha, neká k’ola akele gha hǝ́ goɂǫ́ goteagoreɂá łǫ hıd̨u ekaıt̨’e gháıl̨e.

• Dırı ǫdehyǝ xaı k’ǝ́lu nıɂa ̨ ́eyı gháré akele gha hǝ́ ǫdeye nǫ́eɂa asıa ̨ą́ keléle gha. 

• Dırı ǫdehyǝ nę yıı́ góhtę nıd́é bek’e nıɂá akeléle gháıl̨e, hǝ́ nę wetse, hǝ́ dúle nıd́é ǫdehyǝ nę dewé hǝ́ bek’éodı nıd́é eyı 
akeléle gha.  

• Ǫdehyǝ K’ǝ́ludó nıɂ̨á ts’ę́ nǫwále kwǝ hǝ́ wha hǝ́ gǫłı nıd́é ekúyǝ gots’ę k’ǝ́lu nıɂ̨á akele gha. 

• Dırı ǫdehyǝ gonǫwá nıorıɂ́a nıd́é eyı ghǫzá k’ǝ́lu nıɂá akele gha dırı k’ǝ́lu begháré goɂǫ́ nę asa ̨ą́ ts’ule gha kúlú goɂǫ́ 
nǫwá neorıɂ́á nıɂ́á zǫ gúlu ats’ele gha.

• K’ǝ́ludó gha dehtsele bet’á tu nıl̨ı ̨gha satsǫ́né nǫnıɂ̨a kehtsı gha; dehtsele bet’á tu nıl̨ı ̨gha ketsı ̨gha.

• Dırı K’ǝ́ludó begháré sǫ́ba k’enatł’é gha hǝ́ dene ts’ę́ nadı gha hǝ́, eghálats’eda gha gots’ę dene ghá gonetę gha hǝ́ bet’á 
sǫ́ba ts’ehtsı ̨gots’ę́ ɂǫ gha. 

Xaı k’elu ǫdenıɂ̨á 
gha erıh̨tł’é  

Elá 
Yǝk’ǝ́naɂehtse 

Wela  

KM gonıɂ̨á neká 
30 m – 60 m ekarehká akele gha 

Nǫnıɂ̨a net’sele hǝ́ 
nechá hǝ́ kehtsı ̨ Tsá ɂélé náts’ewa 

gha dáudı ́nıd́é 
kúlú nıtsı ̨wah gha 

Sǫ́ǫnı…̨ 
Nǫnıɂ̨a kehtsı ̨
gha ǫt’e 

Beghǫɂahdı… 

Nats’ezé k’ǝ́ 
Kǫ́ hǝ́ nats’nete k’ǝ́ 

Ası ̨ı́ ̨yákenıśhǝ k’ǝ́ 
Hın̨ı ́Ghots’e/Kats’eretı̨ k’ǝ́   K’elu K’ǝ Tę 

Eyı nónıɂ̨a wela 
t’á ket’ı ̨gha 

K’elu Kehtsı ̨Satsǫ́né bet’á eghálats’eda 
Xaı K’elu Dáudı ́Nıd́é Elá 

Yǝk’ǝ́naɂehtse 

Dırı k’ǝ́ludó tu 
dawhewela hǝ́ 

dłah gomǫnę 
nıɂá gha 

Kwǝ hǝ́ etł’é łetah 
Kwǝ net’sele 
Kwǝ nechá 

DIRI K’Ǝ́LUDÓ DÁREWA YEGHÁLAKEDA 
GHA E

GNWT dırı k’ǫne dekanı ghálats’ıd̨a t’á dárawá K’ǝ́ludó 
ts’ehtsı yek’eots’reyǫ hǝ́ kǫ́ta kagedı t’á.

Dırı K’ǝ́ludó kehtsı begháré kǫ́ta godáorehcho yet’áoreɂá 
gha hǝ́ bet’á dene łǫ eghálakeda gha, dırı ası ̨ı́ eghálaeda taı 
gháré k’ola: 

• Pehdzéh Kı ̨(Wrigley) hıd̨á gots’ę Dehcho gots’ę Sahtu 
(102 km) ekarewha – Dárewhá beghálats’eda gha 
sǫ́ǫnı:́ taı xaı,

• Tulıta hıd̨é gots’ę Dehcho gots’ę Sahtu gots’ę́ (134 km) 
ekarewha - Dárewhá beghálats’eda gha sǫ́ǫnı:́ dıı̨ ̨xaı,

• Tulıta hıd̨á gots’ę Prohibition Creek (45 km) ekarewha - 
Dárewhá beghálats’eda gha sǫ́ǫnı:́ taı xaı.

Dırı nę areyǫné yeghákıda gotł’a ̨ą́xǫ́ nıd́é, Dúhdá Denedeh 
Ne ̨́ne ̨́ Gogovernment (GNWT) satsǫ́né k’edı ́déwé erıh̨tł’é 
ghakeda gháré, ǫdehyǝ dúle gha, hǝ́ sǫ́ba beghawela hǝ́ 
amı ̨ı́ ̨sǫ́ba dánętę t’á gotsı gha hadı eghálaeda erıh̨tł’é t’a 
yerıke nıd́é béonuwı gha.  Dırı beghálaeda gha taı ełedıńıla 
t’á łǝ́ǝ ghálats’eda nıd́é nakǝ xaı gha begha enagǫt’e gha. 
Dırı K’ǝ́ludó ale gots’e beghalaeda ghǫ enats’ıt̨’e tł’a ̨ą́xǫ́ 
k’achu łǝ́ǝ ghálats’eda gha senagots’ıɂaha gha nıd́é łǝ́ǝ ade 
gha. 

Dırı areyǫné ayıı́ dáts’ele gha ts’edı areyǫné k’ęẃela nıd́é 
keots’enıẃhı gha, hǝ́ areyǫné ayıı́ taı gháré ghalats’eda 
k’ęẃela hǝ́ sǫ́ba begha wela nıd́é dárewa gha bek’éorejǫ̨ 
gha, hǝ́ eyı gháré k’ola dene sǫ́ba hehtsı ̨k’é goła kǝ k’ola 
dáneht’e yeghálaeda k’ola gha erıh̨tł’é begháré eghálats’eda 
permit heredı ts’ę́ hęɂę kedı nıd́é k’ola gháré kıónıwı ̨gha.

K’ǝ́ludó ghálats’eda kúlú xae k’ǝ́lu nıɂ̨á k’ále dághadıńıt̨ǫ hǝ́ 
bet’áts’etı̨ gha. Dırı k’ǝ́lu k’ǝ asa ̨ą́ gode ch’á GNWT areyǫné 
ǫdehyǝ eghálakeda nıd́é yeghǫ kakedı hǝ́ beghǫ godı 
dawela gha. Dúle nıd́é ǫdene nıd́é yeghálakeda gha kedı 
bet’á asa ̨ą́ gude ch’á.  

K’ǝ́ludó dekwı ghálakeda 

Dırı 40 gots’ę 70 dene nade gha ts’ın̨ıwę. Eghálaeda kǝ dúle 
Tłegǫ́hłı ̨(Norman Wells) eghálaeda ke gha kǫ́ gola dúle ayı 
nákede sǫ́ǫnı; Tłegǫ́hłı ̨(Norman Wells), Tulıta hǝ́ Pehdzéh 
Kı ̨ ́deh (Wrigley); hǝ́ dáudı ́nıd́é ǫde wha gǫłı ̨gots’ę́ nǫwále 
eghálaeda kǝ nákenete k’ǝ́ góla nıd́é.    

Dırı areyǫné gomǫne ts’ı 60 metre karrehká gomǫnę 
kakekwı ́gha. Dırı xae k’ǝ́lu nıɂ̨á ts’ę́ɂǫ́ne neɂá. Areyǫné xae 
nıd́é nę asąodéle ch’á ts’ı, k’aı, hǝ́ xáhkw’ené kaokekwı ́gha. 
Ts’e netsele sı ̨ı́ ̨kǫ́ta dene kǝ gogháts’ıl̨e gha.  

Dırı K’ǝ́ludó ts’etsı ̨gha kwe nárade hǝ́ kwe hǝ́ etł’ę łetah hǝ́ 
kenıw̨ę. Dırı ǫde kwǝ hǝ́ kwe hǝ́ et’łé łetah hǝ́ bet’á k’ǝ́ludó 
ts’etsı ̨gha 15 ekanı ̨ ́gǫłı ̨ts’enıw̨ę kedı. Eyı kwǝ sı ̨ı́ ̨bet’á kwǝ 
ts’erǝhk’ǝ́ t’á ats’ele gha. Dırı kwǝ ts’erǝhk’é nıd́é ghá nıd́é 
begha dánı ̨ ́beghálaeda gha erıh̨tł’é (permit) dene ts’ę gháré 
nıd́é zǫ gha.

Dırı k’ǝ́ludó dehnıl̨ı ̨85 nǫnıɂ̨a gǫłıĺe sǫ́ǫnı. Eyı ̨gha sats’ǫ́né 
dehtsele gha nǫnıɂ̨a nechá kenıw̨ę. Dırı sats’ǫ́né dehtsele 
gha nǫnıɂ̨a gǫłı ̨nıd́é bet’á łue nǫnareɂǫ́ gha. Tsá ɂélé ehéda 
náts’ewa gha sǫ́ǫnı.̨ Dırı kǫ́k’́ǝ́dı hǝ́ GNWT hǝ́ gots’ę tı̨ch’ádıı́ 
erıh̨tł’é (permit) gháré gha hǝ́ kǫ́ta nę eghálaeda gá gha 
k’áowe gháré gha.

Detsele te satsǫ́né nǫnıɂ̨a bet’á tu nezǫ́ nǫratł’e gha. Bet’á 
tu k’ǝ́ludó te tu dutł’ę́le gha hǝ́ hutęle gha, GNWT dene kǝ 
gohé kerakw’ı ̨ekúú dene kakedı ghaıl̨e. 

K’ǝ́ludó dekwı ̨gha tu ts’e nıw̨ę. Dırı ǫde gots’ę tu ats’ele 
gha sı ̨ı́ ̨bekáts’enęta gháré gha hǝ́ kǫ́ta k’ola dagots’erekǝ 
gha. Tu dawetǫ hǝ́ kıl̨ı ̨hǝ́ gots’ę tu ats’ehɂı ̨kúlú bet’á łue 
asa ̨ą́déle gha. 

Nǫnıɂ̨a net’sele hǝ́ nechá hǝ́ kehtsı ̨

Dırı k’ǝ́ludó ghálats’eda ekúú nıd́é tu kw’éle hǝ́ ts’ǫ́tu 
hǝ́ dırı lıb́aré t’á ketł’é gháré GNWT ǫde kǫ́ta ts’ǫ́tu 
nakakeretł’é k’e góɂǫ sı ̨ı́ ̨eyı gha nakakeretł’é gha. Nákede 
k’é gots’ę gokw’éle k’ola yek’eokerehk’ǫ́le nıd́é eyı ǫde kǫ́ta 
nakakerehtł’e k’e góɂǫ sı ̨ı́ ̨eyı gha nakakeretł’é gha (dırı kǫ́ta 
k’áowe hęɂę kedı gháré gha).

EGHÁLAEDA GÁ AREYǪNÉ ASI ̨Í NEZǪ́ 
GOKEHɁǪ HƎ́ ASI ̨Į́ NEZǪ́ EGHÁLAEDA 
YEK’EKEDI GHA

Dırı Mackenzie Valley k’ǝ́ludó sı ̨ı́ ̨NWT k’ǝ́ludó hǝ́ weɂǫ 
ade gha. GNWT areyǫné eghálaeda gá ası ̨ı́ nezǫ́ gokehɂǫ 
hǝ́ ası ̨ı́ ̨nezǫ́ eghálaeda yek’ekedı gha, k’éluk’e zhah wıĺe 
akehɂı ̨gha, nezǫ́ nę k’ekedı, k’ǝ́ludó sékeɂı ̨k’ola hǝ́ satsǫ́ne 
dehtsele gha nıǫnıɂ̨a hǝ́ nǫ́eɂa asa ̨ą́t’ı ̨ ́nıd́é senakeɂı ̨gha, hǝ́ 
gohkw’ele kola ghálakeda. Ǫdehyǝ K’ǝ́ludó nıɂ̨á ts’ę́ nǫwále 
kwǝ hǝ́ wha hǝ́ gǫłı nıd́é ekúyǝ gots’ę k’ǝ́lu nıɂ̨á akele gha 
hǝ́ enakıt̨’e gots’ę́ godahadıńıtǫ gha.    

Tu k’ǝ́ludó gha bet’áorehɂá ǫt’e k’ola t’á k’ǝ́lu ghálats’eda 
gha. K’ǝ́ludó ts’ehtsı ̨nıd́é k’ola beghálaeda gha hıt́’e, ǫde 
gots’ę tu ats’ehɂı ̨gha hǝ́ begodı kats’eneta gháré hǝ́ kǫ́ta 
yeghǫ dákedı gháré hǝ́ k’ola tu ghǫ gots’ę́ gots’eda gha. Tu 
dawetǫ hǝ́ kıl̨ı ̨hǝ́ gots’ę tu ats’ehɂı ̨kúlú bet’á łue asa ̨ą́déle 
gha.

Dırı k’ǝ́ludó gots’ę́ nǫwále bet’á k’ǝ́ludó ghálats’eda 
wela gha nakǝ́ le nıd́é taı ketsı ̨gha. Dırı ayı ̨ı́ bet’á k’ǝ́lu 
ghalats’eda wela sı ̨ı́ ̨lıśharé, kwe hǝ́ etł’é łetah k’ola, tłe k’ola 
goyı wela, hǝ́ satsǫ́ne yet’á eghálakeda k’ola wela gha.  

Ası ̨ı́ ̨Wela 

Dırı gháré t’á eghálaeda gá K’ǝ́ludó ketsı ̨nę bet’á nę dáde 
gha:

•	 Hıd̨ú nę, kare, (nę hǝ́, kare gǫmone dene dazhıńı hǝ́, 
dene kǝ hǝ́ tı̨ch’ádıı́ hǝ́) dáıt̨’e sǫ́ǫnı, K’ǝ́ludó whıĺe kúlú 

•	 Dırı K’ǝ́ludó dehkwı nıd́é kare gomǫnę bet’á kúlú agode 
gha (nezǫ́ hǝ́ nezǫ́le) 

•	 Nezǫ́le nıd́é, dánı ̨ ́goɂǫ́ aodéle gha nezǫ́ anats’ele gha 
sǫ́ǫnı (goɂǫ́ nezǫ́le aodele gha eghalets’uda gha)

•	 Beghálats’ıda nıd́é dágode gha sǫ́ǫnı ̨ghǫ nádawhe (ası ̨ı́ ̨
k’ale kat’ı)́

•	 Dırı dánı ̨ ́beghálats’ıd̨a sı ̨ı́ ̨nezǫ́le nıd́é gona ̨ą́ eghálaeda 
gá k’ola dáıt̨’e gha sǫ́ǫnı (dırı ası ̨ı́ ̨ęła t’á)

•	 Dırı areyǫné ası ̨ı́ ̨dárehcho gha sǫ́ǫnı

•	 Dırı erıh̨tł’é begháré eghálaeda ga bet’á dene 
dats’erekǝ MVEIRB kakedı gha sǫ́ǫnı

Dırı beghánats’ıd̨a erıh̨tł’é, GNWT k’ónę yeghǫɂenakıt̨’e, ayıı́ 
ghákıd̨á: 

•	 Nę yıı́ bet’áts’ıd̨zá t’á goghákıd̨a (Archaeological)

•	 Satsǫ́né né ts’ę́ godı hıćhu dádı ghákıd̨á

•	 Dırı satsǫ́né dehtsele gha nǫnıɂ̨a dánı ̨ ́tu gogha detł’é 
godı kerıt̨ł’é

•	 Chıą̨ k’ola ghákıd̨á 

•	 Łue hǝ́ tu hǝ́ k’ola ghákıd̨á

•	 Kǫ́ta hǝ́ dene kǝ hǝ́ gohǝ́ gots’ıd̨e  

GNWT Tulıta Ɂehdzo Got’ın̨ę Gok’edehkw’ı Kǝ, Tłegǫ́hłı ̨
Ɂehdzo Got’ın̨ę Gok’edehkw’ı Kǝ, Pehdzéh Kį First Nation 
gots’ę́ nakıd̨ı t’á denę́ne ̨́ t’áokerehɂá kedı ghálakeda gha. 

DÁNI ̨ ́NĘ GHÁKEDA

DIRI AYÍI KEHTSĮ EGHÁLAEDA GÁ AYÍI T’Á NEZǪ, 
NEZǪ́LE GHǪ GOKEDE GHǪ NEK’Ǫ́NE DATŁ’É 
Dırı K’ǝ́ludó eghálaeda gá nezǫ, nezǫ́le ghǫ gokede, kúlú 
nezǫ́ gha sǫ́ǫnıı̨ ̨.́  Kúlú dırı ayı ̨ı́ ̨ghǫ gots’ede sıı̨ ̨nezǫ́le gha 
sǫ́ǫnı,̨ hǝ́ bet’aoreɂá sǫ́ǫnı:̨

• Dırı K’ǝ́ludó bet’á dene hǝ́ kǫ́ta hǝ́ yekeredı gha, bet’á 
k’ola náıd́ı ́ts’ıd̨e hǝ́ kǫtu hǝ́ k’ola dene ta ade gha. Bet’á 
k’ola eyáa jıre k’ola dene ta ade gha hǝ́ t’ere kǝ k’ola 
bebı gots’ę gha hǝ́ ekedǫ hǝ́ lıśhare t’á ketı̨, ełehǝ́ dene 
kıl̨ı ̨k’ola tsıł̨e kewı hǝ́ debebı ́ke k’ola yet’á tsık̨ewı. 

• Dırı K’ǝ́ludó k’ola bet’á kǫ́ta k’ola bet’á lǫ 
łǝ́akezhúanaket’ı, ası ̨ı́ ̨areyǫné dene gúcha keɂı ̨hǝ́ 
tsıg̨okewhı, hǝ́ k’ola denewá ts’eku hǝ́ tere ke hǝ́ k’ola 
2SLGBTQQIA+ dene, ts’eku ełehǝ́ nade kǝ k’ola tsıḱewı. 
Dırı K’ǝ́ludó begháré k’elu k’e lıśhare łǫ k’énagowhe t’á 
dene ło k’ola lıśhare asa ̨ą́t’ı ́nıd́é gúcha aketı̨. 

• Dırı K’ǝ́ludó begháré ekwęẃá nadé gha nę k’érechole.

• Dırı K’ǝ́ludó gháré dúle łue ats’ehı ̨ts’ę́ náotı̨le t’á nezǫ́ 
ade gha kúlú k’ola łue lǫ ats’ehɂı ̨nıd́é k’ola dúle whıĺe 
ade gha. 

GNWT dırı eghálaeda gháré dene kǝ tsık̨ede sı ̨ı́ ̨whırı t’ı ́
beghálats’eda gha kedı. Dırı dene ts’ık̨ewı sı ̨ı́ ̨dene kǝ, 
gokaraɂá hǝ́, kǫ́ta hǝ́, bet’á nezǫ́ godı t’á, GNWT dırı 
Mackenzie Valley k’ǝ́ludó gha dene gok’enuts’uwa gháré 
yeghálakudá gháré kǫ́ta gohǝ́ eghálakuda t’á dánı ̨ ́edehé 
nezǫ nénagokıc̨hu holınę́ gha. Dırı tıch’ádıı́ ghǫdı ghálaeda 
kǝ (WMMP) k’ola tıch’ádıı́ k’ola ts’ık̨ewı sǫ́ǫnı t’á yeghákeda 
gha. Dırı godı chapter 27 DAR heredı k’e datł’é ǫt’e. Dırı hǝ́ 
k’ola, GNWT ayı ́ı̨ k’ola dáts’ule ts’edı hǝ́ yeghǫ kedı gháré 
ayı ̨ı́ k’ola ghálats’udá gha kedı, hǝ́ dırı ası ̨ı́ ̨k’onę k’ola atsıl̨a 
nıd́é K’ǝ́ludó gháré aghot’ı ̨t’á begha k’ola sǫ́ba wela gha 
góɂǫ.

GNWT ayı ̨ı́ k’ola akele sı ̨ı́ ̨gona ̨ą́ Gogovernment hǝ́ 
gogha eghálaeda kǝ gohǝ́ dánı ̨ ́dágot’ı ̨ghǫ kedı hǝ́ nezǫ́ 
nenagokuɂá gha, dánı ̨ ́eghálaeda gá ayı ̨ı́ ghálakeda gúlú 
akele hǝ́ dene kǝ ayı ̨ı́ ghálakeda kagokedı gha. GNWT 
eghálaeda gá eghálats’eda erıh̨tł’é kehtsı ̨t’á K’ǝ́ludó dekwı 
were kǫ́ta gots’ę́ t’á nekwı nıd́é edegha sa ̨ágokehɂǫ gha hǝ́ 
yet’á ası ̨ı́ nezǫ hehtsı ̨gha.

Dırı gona ̨ą́ godı sı ̨ı́ dırı K’ǝ́ludó t’á Dehcho hǝ́ Sahtu hǝ́ nę 
dáde gha ghǫ godı nek’ǫ́ne naratł’é ǫt’e. 

   

Kǫ́ta areyǫ̨né gots’ę́ ełeta 
ats’et’ı gha nezǫ 

Bet’á kǫ́ta łenakedǝ́ 

Dene łǫ ehdzo ahɂı ̨

Dırı bek’eorahshǫ 
gha góɂǫ 

K’ále yet’á ketı̨ 

Łue 
Įts’é 
Ekwę́wá Dırı ekanı ̨ ́nezǫ dáudı ́nıd́é nezǫ́le   

Tıc̨h’ádıı́ łenadé k’ǝ́ 
asa ̨́odele bek’éadı ́ 

Eyı Dakehɂı ̨Xaı k’elu 

DENE KWE ̨́ TAH GONEZǪ HƎ́ KǪ́TA K’OLA NEZǪ́ GOKUDI GHA

Dırı K’ǝ́ludó bet’á kǫ́ta dene kǝ eghálakeda gha hǝ́ k’ǝ́ludó nıɂ̨á k’ola k’ékedı gha, hǝ́ bet’á dene kǝ sǫ́ba kerutsı ̨gha t’sınıw̨ę hǝ́ 
yet’á sǫ́ba keretsı ̨hǝ́ bet’á gokudı ́gha ts’enıwę. Dırı K’ǝ́ludó dehkwı nıd́é kǫ́ta yet’á ełeta k’énakede gha hǝ́ bet’á edegha bé 
kanı ̨ ́det̨ıle nádekeredı ́gha. K’ǝ́ludó nıɂ̨á t’á dene ełets’ę ́nanade gha hǝ́ dene náowere t’á nagokeye nıd́é gots’ę ́aket’ı ̨gha hǝ́ 
nakeze k’ola gha dúle, hǝ́ bet’á gokwęt́a gonezǫ hǝ́ náıd́ı ́k’éoreyǫ̨ ts’ę ́nánakedé gha, gogháonętę k’ola, dáudı ́nıd́é eghálakeda 
gha k’ola. Gokǫ́ta asa ̨ą́ gújá, dechıt̨a goderetł’á, tu darıt́ł’ı nıd́é whırı k’ǝ́ludó t’ákáokerewhı gha. Dırı k’ǝ́ludó nıɂ̨á nıd́é bet’á 
dene kǝ nezǫ́ gokedı ghahǝ́ kenejıĺe gha.      

Dırı K’ǝ́ludó gháré dene bére kaɂats’et̨ı gorezı ́gha, ekáa 
goghǫ nakǫt’e gots’ę ́hǝ́ beghǫ enagǫ kulu ekaıt̨’e gha sǫ́ǫnı. 
Dırı K’ǝ́ludó gháré hahtǫnę łǫ kǫ́ta nánade gha sǫ́ǫnı hǝ́ kǫ́ta 
gots’ę dene kǝ k’ola dekǫ́ta ch’á ket’ı ̨gha sǫ́ǫnı. Dene kǝ 
náıd́ı ́ts’ıde hǝ́ kǫ́tu hǝ́ k’ola kǫ́ta nakerele gha sǫ́ǫnı. Bet’á 
dene kǝ ts’ıł̨e kewhı ̨gha hǝ́ dene ts’ę ́dzákıńaokeɂa gok’áyu 
keredł’a kola dene ełehǝ́ denekıl̨ı ̨kǝ ts’ıł̨ekewı hǝ́ gots’ǫ́dane 
k’ola ts’ıḱewı gha sǫ́ǫnı. Eyáa k’ola dúle kǫ́ta gota ade hǝ́ 
ɂek’ǫ́ne kǝ, ts’eku kǝ tsıkewı gha sǫ́ǫnı. Dırı dene káraɂá kǝ 
hǝ́ ts’ǫ́dane kǝ hǝ́ gha dzáot’e bet’á dekǫ́ta ǫ́t’éle kenıw̨ę gha 
sǫ́ǫnı. 

Dırı K’ǝ́ludó k’ola bet’á k’elu k’e lıśhare łǫ k’énagowhe t’á 
dene ło k’ola lıśhare t’á asa ̨ą́t’ı ́nıd́é gúcha aket̨ı. GNWT k’ǝ́lu 
k’e asa ̨ą́ gudéle gha denegháonuté hǝ́ asa ̨ą́ guch’á nıd́e 
goghálakeda gha k’ola dene gháonutę kedı.     

ERĮHTŁ’É DENE GHÁONETE, HƎ́ DENE GHÁONĘTĘ, HƎ́ 
EGHÁLATS’EDA GHA DENE GHÁONETE

Dırı K’ǝ́ludó ghǫ kǫ́ta dene gháonete nıd́é yet’áokerehɂá gha. Dırı gogháonete 
nıd́é yet’á ası ̨ı́ ̨ketsı ̨eghálakeda gha dáudı ́nıd́é yet’á sǫ́ba ketsı ̨k’é gokehɂǫ 
gha sǫ́ǫnı. Dırı K’ǝ́ludó dekwı nıd́é kǫ́ta yet’á ketı̨ gha hǝ́ yet’á ǫde gogháonete 
kǫ́ góɂǫ nıd́é eyı gots’ę́ akede gha dúle sǫ́ǫnı. Dırı ekanı ̨ ́nıd́é kǫ́ta dene nechá 
gogháonęte kǝ dedını dúlé eghálakeda gha goghágokenete gha sǫ́ǫnı.  GNWT 
dene kǝ, eghálaeda gá hǝ́ kǫ́ta hǝ́ gots’ę́ náudı kenıwę k’ónı ̨beghǫnádıwe ǫt’e 
kedı. 

EGHÁLATSŁEDA HƎ́ SǪ́BA K’ÍNATŁ’É HƎ́

Dırı K’ǝ́ludó sı ̨ı́ ̨bet’á dene kǝ hǝ́ sǫ́ba ekanı ̨ ́bet’á k’enatł’é t’á nezǫ. Ayı ́ats’edı, 
bet’á kǫ́ta ası ̨ı́ ̨détı̨le ade gha sǫ́ǫnı.́ Bet’á k’ola kǫ́ta dene kǝ ası ̨ı́ ̨yakıt̨sı ̨gohǝ́ 
eghálakeda gha hǝ́ ası ̨ı́ ̨t’á sǫ́ba ketsı ̨gha, kǫ́ yagokıt̨s’ı, dene náde, ası ̨ı́ ̨ehdá 
k’énakele gha, hǝ́ ası ̨ı́ ̨gots’ę́ nakerele gha sǫ́ǫnı.́ K’ǝ́ludó k’ola nezǫ́ k’ekedı ́
ghálakeda gha.     

Dırı k’ǝ́ludó dekwı nıd́é, bet’á dene łǫ gok’enaréde gha t’á sǫ́ba k’enatł’é gha. 
Ekanı ̨ ́nıd́é bet’a eghálaeda łǫ hǝ́ wáe gokerekǝ́ gha.  GNWT kǫ́ta gots’ę́ nadı hǝ́ 
gohǝ́ eghálakeda gha, kǫ́ta denewá k’aowe ke hǝ́ sǫ́ba ketsı ̨kǝ k’ola gots’ę́ nakedı 
gha. 

Dırı k’ǝ́ludó dekwı nıd́é, dene kǝ dúle nánakeze nezǫ́ gha hǝ́ ǫde nákeze k’ǝ́ gots’ę́ 
anakeda gha, bet’á bé łǫ anade gha. Dırı gháré t’á wáe dene łǫ nákezé gha sǫ́ǫnı 
hǝ́ kǫ́ta gots’ę dene kǝ wáe whá gots’e nákeze gha sǫ́ǫnı.́

Dırı K’ǝ́ludó dekwı gohǝ eghálakeda nıd́é nakezǝ́ gha gogha góɂǫle sǫ́ǫnı, kúlú 
GNWT amı ̨ı́ ̨eghálaeda kǝ, amı ̨ı́ ̨gha eghálakeda gots’ę́ nádı gha ǫt’e t’á dúle 
nakezé gha.

Dırı eghálaeda gá, dırı ęła tłehret’o hǝ́ tłeh hǝ́ kwe hǝ́ ghálakeda kǝ dúle 
yekakenıw̨ę t’á yet’á eghálaeda gǫhłı, bet’a kǫ́ta dene kǝ eghálakeda hǝ́ bet’a 
sǫ́ba hehtsı ̨k’e yet’áokerehɂá gha. Eyı hǝ́, bet’á denewá kǝ sǫ́ba yet’á ketsı ̨gha 
mǫ́la retı̨ kıńakele hǝ́ eghálakeda gha, wáe dene łǫ ejǫ gots’e hǝ́ mǫ́la nę̨́ne ̨́ 
gots’e deneta aket’ı ̨gha.  

KǪ́ DEWÉ GOKETSI, DENE TS’E ̨́ NÁKEDI 
HƎ́ DENE KǪ́TA ASI ̨Į́ KENĮWE ̨ ̨GHA 

Dene k’ǝ́ludó k’e eghálakeda kǝ asa ̨ą́ kejá nıd́é dırı medics 
goredı gots’ę ́nakedı gha kúlú łǫ keret’ęĺe t’á wáe kǫ́ta dene 
eyáılı kǫ́ gots’ę ́aket’ı ̨gha sǫ́ǫnı k’ola. Dırı amı ̨ı́ ̨eghálada gha 
k’áowe dedını dene asa ̨ą́já nıdé Dene eyáıl̨ı ̨kǫ́ gotsę ́yerechu 
gha kanı ̨ ́nıd́é kǫ́ta gots’ę ́aket̨ı gháıl̨a.  

K’ǝ́ludó goketsı ̨gá tu, tsǫ̨́tu, hǝ́ gohkw’élé nakats’eretł’e t’á 
dene ts’ę ́nakudı kedı, kúlú kǫ́ta eyıa goxe ełexé eghálats’eda 
t’á godı hatsı ̨nıd́é nahıhǝ eghálakeda gha.   

Dırı K’ǝ́ludó ghǫ enagǫt’e nıd́é bet’á kǫ́ łǫle ade gha sǫ́ǫnı. 
Dırı dene kǝ sǫ́ba dutsı ̨kenıw̨ę t’á kǫ́ta gots’e ajá nıd́é bet’á 
mǫ́la det̨ı ekanı ̨ ́hǝ́ eghálakeda gha sǫ́ǫnı. Ekakejá nıd́é 
nákedé k’e kakenıwę gha (e.g., natsenete k’e).  

Wáe náıd́ıł́ın̨ı ̨hǝ́ kǫ́tu hǝ́ łǫ ade gha, hǝ́ bet’á k’ola lıśharé t’á 
asa ̨ą́ngot’ı ́gha sǫ́ǫnı, t’á dene eyáıl̨ı ́kǫ́ hǝ́ ekw’aht̨ı hǝ́ gǫchá 
eghálakeda gha sǫ́ǫnı.

GNWT dene łǫ dene ts’ę ́nade gha sǫ́ǫnı. Dırı ayı ̨ı́ t’á gots’ę ́
nats’edı sı ̨ı́ ̨mǫ́la det̨ı hǝ́ ehálakeda gá gha erıh̨tł’é t’a eyı gha 
guts’ı gha yeghálakuda. GNWT kǫ́ta ayıı́ kenıw̨ę gha sǫ́ǫnı ghǫ 
goghǫ kedı gha hǝ́ ayı ̨ı́ ̨k’ola.    

DIRI NÁKEZE KƎ HƎ́ BET’Á TS’ETĮ 

Dırı k’ǝ́ludó ketsı ̨ekúú, náokeyı gha nákeze hǝ́ łue ka dakeɂá 
nıd́é ekanı ̨ ́náokeye gháıl̨e kulu daųdı gha sǫ́ǫnı. Whá gots’ę 
náorede gháıl̨e sǫ́ǫnı nę k’e eghálakeda nıd́é náorede 
gha, gohkw’ele kenatsı ̨hǝ́ lıśhare nagorewhe gha hǝ́ nę 
ghálakeda t’á kúlú ǫt’e gha. K’ǝ́ludó dekwı tł’a ̨ą́xǫ́, nıd́é 
k’achu xao gháré dúle eyı káts’erek’ǫ́, jıe kakenıwę, natseze, 
łue kadats’eɂa hǝ́ mǫ́la detı gots’ę́ at’ı gha.  

EKWE ̨́
Dırı K’ǝ́ludó ejǫ ekwę́wá nę́ne ̨́  ǫt’e.  Dırı ekwę́wá sı ̨ı́ ̨nę gúlú at’ı ̨ ́nıd́é gogha nezǫ́le yek’éokereyǫ ǫt’e. K’ahjın̨ı ̨
godáorehcho ekwę́wá 15 km eghálats’eda gá gots’ę́ nǫwále dene gháré dechıt̨a kǫ́goderetł’a. Eyı gháré k’achu ekwę́wá 
ts’ıkewı. Dırı ts’ę́ nats’edı gha nıd́é, dırı K’ǝ́ludó xaı k’élu t’ats’edı nıd́é goɂǫ́ nę t’á ts’etı̨ gháıle. Dırı K’ǝ́ludó 0.03 percent 
zǫ ejǫ ekwę́wá nę́ne ̨́  k’e aket’ı.̨   

Dırı nę k’ǝ dene at’ı ̨nıd́é ekwę́ wá gots’ę́ at’ı ̨ĺe ǫt’e. Areyǫné nádaorede, kwǝ ts’erek’é, gohkw’ele k’ola k’énatsı, hǝ́ 
nıd́é bet’á ekwę́ begha nezǫ́le hǝ́ ǫdéye nareɂá łenadé nę gúlú ǫt’e nıd́é eyı aket’ıĺe.   Gohkw’ele k’ola ghǫ ts’edı 
k’élu ghálats’eda nıd́é tu k’ola bek’ets’eretł’é. Ekwę́ eyı at’ı ̨nıd́é goɂǫ́ kwǝ ts’erek’éle hǝ́ ayı ́k’ola ekwę́ gha nezǫ́le sıı̨ 
goɂǫ́ beghálata’eda ghaıĺe.  Dırı K’ǝ́ludó Tıc̨h’ádıı́ hǝ́ Yeghálaeda hǝ́ Yeghǫɂedı hǝ́ Beghálaeda gha Erıh̨tł’e (Wildlife 
Management and Monitoring Plan) wechu begháré GNWT ekwę́wa ts’ıówıĺe yeghálakeda gha góɂǫ.

Dırı k’éludó begháré ǫdeye ekwę́ nareɂá ghaıl̨e gogha goreyı ́gha góɂǫ sǫ́ǫnı. Ayı ́k’ola ekwę́ ts’ene wela sǫ́ǫnı.  Ekwę́wá 
xaı k’elu nıɂa ̨́ ts’ę́ nǫwále aket’ı ̨ǫt’e t’á xaı k’elu nıɂ̨á deh nakereɂá lánı ̨.́ Hıtá, k’éludó te narede kúlú goɂǫ́le sǫ́ǫnı.

Dırı K’ǝ́ludó yeghǫkedı WMMP k’ewela t’á K’ǝ́ludó ghǫ enagǫt’e gots’ę́ ekwę́ ghǫ kedı gha gǫɂǫ.   

ĮTS’É 
Dırı Dene Náoweré gháré xaı k’élu ts’ę́ nǫwále ıt̨s’é hıd̨á Mackenzie River duh bek’e k’áı łǫ k’e łenade hǝ́ négole. Dırı K’ǝ́ludó 
ıt̨s’é nade k’e k’elu tereɂá hǝ́ areyǫné deh gá nareɂá ǫt’e. Dule nıd́é dırı ıt̨s’é nę́ne ̨́ k’e akut’ı ̨ĺe, hǝ́ K’ǝ́ludó kǝ ǫde dene atı̨ sı ̨ı́ ̨
eyı aket’ı ̨nıd́é, hǝ́ eyı haokukıĺe. 

Dırı K’ǝ́ludó gháré ıt̨s’é gúlú gots’ę́ narede gha sǫ́ǫnı, kúlú dáneht’ę hǝ́ ǫde aket’ı sı ̨ı́ ̨kúlú ade gháıl̨e. Įts’é xaı k’elu nıɂ̨á ghá 
nakereɂá hǝ́ ıh̨bé kúlú ekúye nareɂá ǫt’e, dene yek’e aket’ı kúlú ekuyı nakereɂá. K’ǝ́ludó ketsı ̨t’á ıt̨sé gúlú ade gha sǫ́ǫnı. 
Dırı surı ́guchá naots’ewhe nıd́é ıt̨s’é hǝ́ gone ̨́ne ̨́ hǝ́ nezǫ́ k’ets’edı hǝ́ náoredéle, gokw’ele k’ola ghǫ ts’edı nıd́é ıt̨s’é k’áorewe 
gha. 

Dırı K’ǝ́ludó gháré gohkw’ele t’á ıt̨sé kwęt́a gúlú ade gháıle sǫ́ǫnı hǝ́ gonáa ası ̨ ́t’á k’ola sǫ́ǫnı - dırı ayı ́k’éots’ershǫ gháré dırı 
asıł̨ını at’ı ̨hǝ́ gokw’ele k’ıńats’ı hǝ́ Spill Contingency Plan heredı ghǫ ts’edı, t’á ası ́ło jırı nę k’e at’ıĺe.   

DENE BÉRÉ 
KATS’ENĮWĘ 
Dırı K’ǝ́ludó gháré ekwę́ hǝ́ ıt̨s’é hǝ́ kats’enıw̨ę gha náotı̨́ le 
gha. Dırı k’ǝ́ludó ghare halǫ gots’ę́ dene béré kats’ęnıwę 
gha nezǫ. Dırı xaı nıd́é zǫ k’ǝ́lu nıɂ̨á t’á ekúu nıd́é zǫ 
nats’ezé gháıl̨e. GNWT nę monę hǝ́ kare hǝ́ ghǫedı kǝ hǝ́ 
Dene Káraɂá hǝ́ gok’edehkw’ı kǝ ekwę́ hǝ́ ıt̨s’é hǝ́ k’ále ası ̨ı́ ̨
ǫdéye nakereɂá gháıl̨e k’ále ekaıt̨’e gha yegoghǫkedı gha.    

Dırı K’ǝ́ludó bet’á ekwę́ hǝ́ ıt̨s’ę́ hǝ́ kanats’ezé gha nezǫ 
hıd̨ú sı ̨ı́ ̨ıb̨é nıd́é elá t’á nats’eze hǝ́ xaı nıd́é xaı k’élu t’á 
ts’etı̨. Dırı k’ǝ́ludó gháré dene béré kats’enıw̨ę gháıl̨e łue, 
chıą̨, hǝ́ ıt̨’ǫ́ hǝ́ k’ola nezǫ gháıl̨e. Dırı k’ǝ́ludó bet’á dule 
nezǫ́ nezǫle gha sǫ́ǫnı. Tıc̨h’ádıı́ ghǫ ts’edı, hıd̨ú dırı GNWT 
yeghǫ godı chık̨ele, ǫde tı̨ch’ádıı́ at’ı,̨ ǫde tı̨ch’ádıı́ ło, hǝ́ 
dánét’e nıǵole eyı, gháré wáe goghǫ ts’edı gogha sǫ́ba 
ts’enıwę sǫ́ǫnı. Dırı tı̨ch’ádıı́ ghǫ ts’edı kǝ (WMMP) dırı 
k’ǝ́ludó gháré dene łǫ nazé t’á edexǫ beghǫ nádıts’ewe hǝ́ 
beghǫ ts’edı gha kedı. Wáe surı ́beghǫts’edı ghagóɂǫ kedı.  

Arctıc t’áe eyıa łue nechá ǫt’e hǝ́ dehtsele te nǫ́eɂa eyıa 
ghá nareɂǫ́ t’á bekanáowe t’á wae dene łǫ dakeɂa gha 
sǫ́ǫnı. Dırı łue nechá danht’e at’ı sǫ́ǫnı t’á dzaot’e gha.  
GNWT, eyı łue ghǫ kedı eghálaeda gá hǝ́ nę edegha sekıl̨á 
kǝ dedını k’ola nakeze ke ghǫkedı nıd́é nezǫ gha.  

DENE NÁOWÉRE HƎ́ DENE NE ̨́NE ̨ ́HƎ́ BEK’E DENE 
BÉRÉ KATS’ENĮWĘ ǪT’E
Dırı K’ǝ́ludó gháré denewá kǝ denáowere t’á gogha nezǫ ghaıl̨e sǫ́ǫnı gogha gorezhı ́gha t’á, ǫde nakeze ghaıl̨e ekuhde aketı̨ 
gha. Nę bet’á gots’edı ́ǫt’e t’á betáoreɂa hǝ́ Tulita Renewable Resources Council hǝ́ Norman Wells Renewable Resources 
Council eyı dene ke yek’a debéré t’á gokedı ǫt’e t’á dánı ̨ ́nakeze ghaıl̨e yeghǫ godı kerıt̨ł’é. Pehdzéh Kį First Nation k’ola 
beghálaoda t’á begodı ts’e keretł’é gha.   GNWT dedını k’ola Ɂekw’ahtı̨dǝ́ k’áowe kǝ hǝ́ K’áowe gok’ǝréhkw’ı kǝ hǝ́ dırı né hǝ́ 
ayı ́bek’e gǫhłı ̨hǝ́ ghǫ gokıd̨e ts’ę godı chık̨ela ghaıl̨e kedı. 

Dırı K’ǝ́ludó dene náowere k’ǝ́ ts’ę́ goreɂá t’a nezǫ hǝ́ 
náot’ı ̨ ́le nezǫ. Dırı nęk’e ası ̨ı́ ̨kakenıw̨ę eghálakeda 
kǝ (Archaeological), dene kǝ yek’e łénakede ǫt’e hǝ́ 
yek’ekakeretı̨ łenakede hǝ́ bek’e k’ola kǫ́ yagolá K’ǝ́ludó ts’ę́ 
nǫwále gola ǫt’e. Petınıɂah (Bear Rock) Sahtu gogha surı ́
bet’reɂa ǫt’e hǝ́ eyı t’áo Sahtu Land Use Plan erıh̨tł’é k’e 
yegodı kerıhtł’é ǫt’e. Dırı K’ǝ́ludó Petınıɂah bets’ę́ nǫwále 
gok’edıɂ́á ade gha.   

Dırı k’ǝ́ludó sı ̨ı́ ̨dırı nę sáneht’ę k’ǝ dene náowere gha 
łenats’ede ts’ę́ nǫwále ade gha, hǝ́ kúlu k’ola dene 
náowere gha nezǫle sǫ́ǫnı. Dırı ghó dene kǝ dene kákedı t’á 
bek’éots’ereyǫ, GNWT eyı dene náowere łenats’ede ekuyé 
dánı ̨ ́aut’éle gha yeghákıd̨a, dırı łenats’ede Petınıɂah (Bear 
Rock) hǝ́ ıt̨s’ę́ shǝ́yǝ gha łenadé hıd̨á Mount Gaudet gá.

Dırı dene k’ále ekúye łenakedé ǫt’e t’á begha ası ̨ı́ ̨wela t’á 
ket’ı ̨gha dúle. Dırı danı ̨ ́areyǫné ası ̨ı́ ̨gúlú ade ghaıl̨e nıd́é eyı 
xaı k’ǝ́lu nıɂá eyı k’ǝ k’ǝ́ludó k’ahjın̨e areyǫné t’á k’ekehtsı hǝ́ 
dene kǝ ts’ę́ gokede dırı danı ̨ ́nezǫ nıd́é ghǫ kedı.

Ɂekw’ahtı̨dǝ́ k’áowe kǝ hǝ́ K’áowe gok’ǝréhkw’ı kǝ, hǝ́ gona ̨ą́ 
amı ̨ı́ ̨k’ola yeghǫ nádıwe kǝ hǝ́ dene náowerǝ́ hǝ́ nę hǝ́ dene 
náoweré k’é hǝ́ t’á gokedı ́kedı ghǫ ayıı́ k’ola ghǫ gokıd̨e:

• Dırı nę t’á gots’edı dene náoweré k’é ǫt’e t’á surı ́t’akwǝ 
beghó gots’ede gha góɂǫ dırı Bear Rock (Petınıɂah), 
dene wela k’e, dechıt̨a kǫ́ yágola k’ola, nazé kǝ k’ále xaı 
k’ǝ́lu t’á ats’ut’ı ́kedı.  

• Ayı ́ghǫ nádekewe k’ola ghǫ kakedı dırı amı ̨ı́ ̨dule názé, 
hǝ́ dırı k’ǝ́ludó nıɂá t’a ası ̨ı́ ̨dene łǫ náze gha sǫ́ǫnı.

• Amı ̨ı́ ̨kǝ ts’ę́ goıd̨e t’á nezǫ́ nats’eze hǝ́ tı̨ch’ádıı́ surı ́
beghǫ ts’edı hǝ́ bek’ekıńats’enęta gha kedı łue k’ola 
nezǫ́ ghálakeda gha goxé aut’ı ̨kede.

• Dırı nę k’e dene wela hǝ́ dırı dene náowere nę́ne ̨́ ǫt’a 
halo gots’ę́ bet’á gots’edı ǫt’e t’á nǝzǫ́ bek’ets’edı ǫt’e.

• Dırı dechıt̨a kǫ́ yágola sı ̨ı́ ̨goɂǫ́ xaı k’ǝ́lu ts’ę́ nǫwále wela 
kedı ghǫ dádıkewe kedı. 

KARE DAYI DÁĮT’E SǪ́ǪNI ̨ ́T’Á 
TS’EJU HƎ́ GUCHÁ AGODI HƎ́
Kare dayı t’á dáıt̨’e sǫ́ǫnı sı ̨ı́ ̨tł’e gha yekıźa gháré yek’éokereshǫ dırı gohkw’ele 
ekanı ̨.́ Gohkwele ǫt’e nıd́é dúle tu, t’á yeghálakeda, hǝ́ satsǫ́né t’á eghálakeda 
nátł’ale gwawe gha.

Kǫ́ta nádaorede nıd́é bet’á dene kǝ gogha nézǫ́le, nę k’e k’ola tsıw̨ı hǝ́ tı̨ch’ádıı́ 
k’ola gha nezǫ́le. Dırı nádaorede sı ̨ı́ ̨satsǫ́ne t’á eghálakeda, kwǝ kerek’é hǝ́ kwǝ 
takerekwı ́k’ola. K’ǝ́ludó ghǫ enagǫt’e godáharatǫ nıd́é k’ǝ́lu k’ola ghálats’eda, 
lıśhare kola k’ınaguwhe gha t’á naorede gha.

Dırı godaorehch, ǫde K’ǝ́ludó ketsı ̨sı ̨ı́ ̨nowá gowhene goɂǫ t’á guchá ade kúlú 
sa ̨ót’éle. Dırı kwǝ ekanı ̨ ́ts’erek’é gha nıd́é ǫde kǫ́ta gots’ę́ nǫwále sı ̨ı́ ̨kagots’edı 
gha. Dırı ayıı́ ghálats’eda sı ̨ı́ ̨Wrigley gots’ę́ nǫwále ǫt’e t’á yekerehkw’é gha. Dırı 
nákǝ dıadzené gots’ę́ beghálaeda gha sǫ́ǫnı, łǝǝ́ dáudı ́nıd́é nákǝ dzene ehda 
akehɂı,̨ dırı gokehtsı eghálakeda ekúu. Sárewa gots’ę́ ekaıt̨’e gha sǫ́ǫnı ghá tsı ̨n̨ę 
ade gha.

NĘ, SOILS HƎ́ NĘYÍIGÓHĘ
Dırı K’ǝ́ludó ǫde nęyıı́góhę tegorehɂa ̨ ́gha. Nęyıı́góhę k’e asıı̨ déwé gots’ı gha 
góɂǫ, nęyıı́góhę ehdá sı ̨ı́ ̨déwé asa ̨ą́ tsele. Dırı K’ǝ́ludó hǝ́ kare gomǫnę gúlú 
agot’ı ̨t’á nęyıı́góhę gúlú ade, hǝ́ k’ǝ́ludó ts’ę́ nę ehdá nowále nayı gha. Dırı nę k’e 
nęyıı́góhę bek’éots’ereyǫ kúlú dıkanı ̨ ́ts’utsı ̨gha ts’erıh̨tł’é t’á eyı k’ǝ́ludó ts’ehts’ı.̨ 

Nę bek’e nęyıı́góhę t’á gúlú agot’ı ̨ ́nıd́é begha nezǫ́le. Dırı amı ̨ı́ ̨dene kǝ nęyıı́góhę 
ghǫ gots’ę́ gots’ıd̨e ekúú hǝ́ eyı nę hıy̨u goyıt́ł’e gha sǫ́ǫnı hǝ́ gona ̨ą́ k’ola nę k’ǝ 
gúlú ade gha kedı. Dene kǝ dechıt̨’a godırıł́e nıd́é nęyıı́góhę gha nezǫ́le kedı.

Goɂǫ́ nę gokǫ́datł’éle, dırı K’ǝ́ludó ǫde nę k’ǫ́ne nę ghálats’ıd̨a ekuyı ats’et’ı gha, 
dırı nę ehdá hǝ́ negorıɂ́á hǝ́ k’e gots’ę́ at’ı ̨ĺe, tu gogha dełe gha satsǫ́né dehtsele 
gha nónıɂ̨a ghahtsı gha góɂǫ́. Dırı K’ǝ́ludó ts’etsı ̨nıd́e dırı erıh̨tł’é gháré ǫt’e 
Permafrost Protection Plan and Erosion and Sedimentation Control Plan heredı. 
Dırı nę hǝ́ nęyıı́góhę nákǝ hǝ́ erıh̨tł’é t’á assa ̨ódéle gha beghots’edı. 

TŁ’O NESHƎ́  
Dırı K’ǝ́ludó ghálats’eda ghá areyǫné ayı ̨ı́ ̨k’ǝ́lu bae nę k’e tł’o yanıńeshǝ́ sı ̨ı́ ̨
areyǫné kake kwı.́ Dırı k’ǝ́ludó bae tło gha kekwı ̨t’á kúlú ade gha. Dırı ası ̨ı́ ̨yats’ıt̨sı ́
t’á k’ola bet’á tł’o hǝ́ gohkw’ele kıńats’ı gha sǫ́ǫnı.  

Dırı ası ̨ı́ ̨nę k’ǝ yánıśhǝ́, ayıı́ denekǝ chıkela k’ola, asa ̨ą́déle ch’á, dırı K’ǝ́ludó xaı 
k’ǝlu nıɂ̨á t’á ketı̨ gha hǝ́ dırı mǫ́la nę́ne ̨́ gots’ę satsǫ́ne ̨́ t’á eghálats’eda gha 
bek’enáts’utsé nǫ́. Dırı gohkw’ele hekı’ıńatsı ̨k’ola tu bek’ets’ele gha hǝ́ lıśhare 
k’ola tsın̨ę kıńaotle gha. 

Dırı ayı ́t’a eghálakıd̨a ghaıl̨e areyǫné xaots’ık̨wı tł’áaxǫ́ nıd́é ası ̨ı́ areyǫné k’et’á 
nénagots’ęẃa gha. Dırı k’ǝ́lu ghálaeda kǝ ǫdene ghaokekwı ́kagokedı gha Dene 
k’áowe kǝ kagokedı t’á amı ̨ı́ ̨ası ̨ı́ ̨yenıshǝ areyǫné kakewa gha.  

TĮCH’ÁDÍI HƎ́ TĮCH’ÁDÍI ǪDE 
NÁDE HƎ́
Dırı K’ǝ́ludó haokekwı t’á bet’á gohkw’ele kıńatsı gha, ası ̨ ́nakaratł’é t’á k’ola, 
hǝ́ bé, hǝ́ ts’ǫ́tu tene keyek’e kedı k’ola t’á dene kǝ hǝ́ tı̨ch’ádıı́ hǝ́ nezǫ́ elehǝ́ 
(akıt̨’éle sah k’ola tsıgowhı) gha sǫ́ǫnı.  Dırı k’ǝ́ludó k’ola dúle bet’á lıśhare 
tı̨ch’ádıı́ ch’agowı dáudı ́nıd́é ǫdeye tı̨ch’ádıı́ narede gúlú nakeredé gha sǫ́ǫnı.      

Tıc̨h’ádıı́ k’ola gok’e k’enats’enehta ǫt’e hǝ́ Tıc̨h’ádıı́ hǝ́ eghálaeda gha 
náıd́ıḱ’éoreyǫ beghágonetę k’ola goxe eghálaeda. Areyǫné nákede eghálakeda 
gá gomǫne tı̨ch’ádıı́ ka gogháda gha areyǫné nęyıı́ nakede nıd́é gogháda gha, bat 
roosts, chıą hǝ́ chıa ɂǫ́h, hǝ́ ayıı́ k’ola dule whıĺe ade gha ghǫedı. Eyı k’ola ats’etı̨ 
gháıl̨e, dáudı ́nıd́é ǫdene eghálakeda gha gúlú akele gha tı̨ch’ádıı́ eyı at’ı ̨t’á. 
GNWT dırı nę hǝ́ tı̨ch’ádıı́ hǝ́ ghǫkedı (Guardian Program) ghǫ K’ǝ́ludó danı ̨ ́nezǫ́ 
ats’ıle nıd́é kedı. Dene kǝ amı ̨ı́ ̨nę ghǫdı ke (Environmental Monitors) eghálakeda 
gha gots’ę́ naedı gha.

Dırı ǫdeye nę k’e tı̨ch’ádıı́ nade haı ̨ĺe nezǫ́ anagotsele gha, dırı k’ǝ́ludó dehkwı 
ghǫ enagǫt’e nıd́é, nę k’e eghálakıd̨a haıl̨e nę nagots’eréchu gháré senats’ele 
gha. Dırı tsǫ́tu dánı ̨ ́nakats’rełe erıh̨tł’é (Waste Management Plan) gháré 
beghálaeda gha ekanı ̨ ́nıd́é tı̨ch’ádıı́ yets’ę́ at’ı gháıl̨e eyı hǝ́ areyǫné dırı amı ̨ı́ ̨
dechıt̨a eghálaeda nıd́é dánı ̨ ́tı̨ch’ádıı́ K’ǝ́ludó ghǫ ts’edı ghá gogháonętę gha. 
Dırı K’ǝ́ludó GNWT tı̨ch’ádıı́ k’ékedı ́hǝ́ yeghǫ kedı gha gogháonete gha eyı gháré 
nıd́é yeghǫ erıh̨tł’é (Wildlife Management and Monitoring Plan) gha nıd́é nezǫ́ 
tı̨ch’ádıı́ k’ekedı ́gha.

CHĮĄ
Dırı chıą̨ ǫde náde hǝ́ goɂó hǝ́ ts’ı ̨ ́gots’ıwe hǝ́ nadaorede nıd́é 
bet’á gokǫ́ keredé gha sǫ́ǫnı. Dırı gohkw’ele hǝ́ ayı ̨nezǫ́le nę 
dáudı ́nıd́é tu k’e atsehɂı ̨nıd́é k’ola t’á ts’ıkewı gha sǫ́ǫnı.

Dırı nę k’é k’ǫne bek’e eghálats’ı ̨sı ̨ı́,̨ xae nıd́é tł’o, hǝ́ ǫdé 
eghálats’ıd̨a tł’a ̨ą́xǫ sı ̨ı́ ̨nę ts’ę ́anadá nıd́é chıą gha nezǫ 
gha. Tıc̨h’ádıı́ k’ola gok’e k’enats’enehta ǫt’e hǝ́ Tıc̨h’ádıı́ 
hǝ́ eghálaeda gha náıd́ıḱ’éoreyǫ beghágonetę k’ola chıą̨ 
ɂǫ́h hǝ́ eghálaeda. Chıą̨ ɂǫ́h gokıɂ́ǫ hǝ́ chıą̨ yet’á at’ı ̨nıd́é 
asa ̨ą́kelé gha. Areyǫné dırı amı ̨ı́ ̨dechıt̨a eghálaeda nıd́é dánı ̨ ́
t̨ıch’ádıı́ K’ǝ́ludó ghǫ ts’edı ghá gogháonętę gha, hǝ́ K’ǝ́ludó 
eghálakeda nıd́é t̨ıch’ádıı́ gha keredı, gok’ála kede, dáudı ́nıd́é 
nákeze ghaıl̨e.

TU HƎ́ ASI ̨Į́ TU TENE 
TŁ’AGOKW’ÉLÉ HƎ́
Dırı K’ǝ́ludó gháré kı ̨ĺı hǝ́ tu dawetǫ hǝ́ tu nezǫ gháıl̨e 
sǫ́ǫnı.  Tu kúlú ade ch’á satsǫ́né deh tsele gha nǫnıɂ̨a t’á 
łue nǫnarede gha. Eyı deh te gogha satsǫ́né deh tsele gha 
nǫnıɂ̨a sats’ǫ́né wile netsele atsele gha kedı. Dırı K’ǝ́ludó sı ̨ı́ ̨
erıh̨tł’é gháré danı ̨ ́tu ghálakeda gha hadı. Dırı nę tł’á gots’ę 
kwǝ hǝ́ kwǝ hǝ́ etł’é ełeteh nę tł’a ǫde tu gǫhłı ̨ts’ę akehɂıl̨e.

Dırı eghálaeda ts’ę ası ̨ı́ sats’ǫ́nę k’erehtsǫ at’ı ́hǝ́ bet’á 
náıd́ıł́ın̨ı at’ı ̨derets’ı (erosion and contaminants) hǝ́ 
gohkw’ele nezǫ́le atı̨, dırı K’ǝ́ludó gha erıh̨tł’e Erosion and 
Sedimentation Control Plan heredı gháré eghálakeda hǝ́ eyı 
ǫde kwe kakenıw̨ę eyı gots’é k’ola dedını erıh̨tł’e gots’ę t’á 
ket’ı. Dırı dánı ̨ ́beghálats’eda gha ts’ehtsı ̨eyı k’achu satsǫ́né 
tsıówıĺe nǫt’á. Dırı GNWT kwe k’ola kıćhu ghá dırı náıd́ı ́łǫ 
bet’ále sǫ́ǫnı kúlú yeghá keda gha.

ŁUE HƎ́ ŁUE ATĮ K’É HƎ́ 
Dırı K’ǝ́ludó dúle bet’á łue hǝ́ ǫde náde hǝ́ ts’ıẃı sǫ́ǫnı. Dırı K’ǝ́ludó tu ts’ę ́nǫwále 
ǫt’e nıd́é tu bet’á nezǫ́le at’ı sǫ́ǫnı hǝ́ łue k’ola yet’a shǝ́yǝ ǫt’e, hǝ́ kenaɂó spawning 
heredı hǝ́ k’éoreɂa hǝ́ neshǝ k’ola. Tu ǫde k’énatł’é gúlú at’ı ̨nıd́é bet’á k’ola łue tsıw̨ı 
sǫ́ǫnı. Satsǫ́né dehtsele gha nǫnıɂ̨a łue bet’á nǫ́nareǫ́ ǫt’e. Tu, deh hǝ́ tu daewtǫ 
ts’é ats’ehɂı ̨nıd́é, da ̨ńı ̨nezǫ gháré ats’ele gha.

Dırı k’ále K’ǝ́ludó gots’etsı ̨ghálats’eda kúlú łue lǫ ats’ehɂı ̨nıd́é nezǫ́le kedı ghǫ godı 
kerıt̨ł’é. Dırı łue ło ats’ehɂı ̨dáret̨ı gha sǫ́ǫnı bek’éorejǫ́le, hǝ́ łue lǫ ats’ehɂı ̨nıd́é łue 
dáde gha sǫ́ǫnı. Łue ghǫts’edı nıd́e zǫ gha sǫ́ǫnı. Dıḱanı ̨ ́nıd́é begháré łue dáneht’e 
k’ıĺu hǝ́ nıd́é dánı ̨ ́beghálats’eda gha bek’éotsereyǫ gha. Dırı GNWT hǝ́ SRRB hǝ́ DFO 
hǝ́ (regulators and resource management agencies) areyǫné yeghánakeda gha.    

ASA ̨́ĄGOT’I HƎ́ SATSǪ́NÉ BET’A 
EGHÁLATS’EDA ŁENAREWÉ 
Asa ̨́ągot’ı hǝ́ satsǫ́né bet’a eghálats’eda łenarewé hǝ́ ekagode gha ts’enıwéle, 
kúlú ekagodı gha naodı t’a sa ̨́agots’ęɂǫ gha, hıt’á ekagujá nıd́é, bet’á dule nę, 
tu, dayı, hǝ́ dene kǝ hǝ́ tı̨ch’ádıı́ hǝ́ goɂǫ́ guchá kedegáıl̨e. Eyı ́t’akwe kehɂǫ sı ̨ı́ ́
asa ̨́ągudélé, satsǫ́né naruwıĺe hǝ́ ekagudéle náokewhe yeghálakeda. Ekanı ̨ ́kúlú 
ekagujá nıd́é, dánı ̨ ́yeghálakeda gha erıh̨tł’e ketsı ̨wechú gha.    

Kǝ́ludó ts’etsı ̨nıd́é lıshare nechá, tłe, kwǝ ts’erek’e, kwǝ hǝ́ kwǝ hǝ́ etłé hǝ́ 
łetah hǝ́ satsǫ́né neda hǝ́ eghálats’eda ǫt’e. Dırı ayı ̨ı́ ̨godaorecho t’á asa ̨́ągode 
hǝ́ sı ̨ı́ ̨ası ́ı̨ nezǫ́le bet’á nę ts’ı ̨eyıa nakeretł’é gha. Dırı ayı ̨ı́ ̨k’ola dúle ekade sı ̨ı́ ̨
ası ̨ı́ ̨dıḱw’e, kǫ́ derıt́ła hǝ́ ası ̨ı́ ̨ehdá k’énats’ele.   

Dırı hın̨ı ́asa ̨́ągot’ı ̨ ́hǝ́ k’ǝ́ludó k’e satsǫ́né bet’a eghálats’eda łenarewé ghats’ıd̨á 
gháré ekagot’ı ̨ ́nıd́é dırı Human Health and Community Wellness gháré dágǫt’e 
bek’éorejǫ. Eyı gháré ayı ́ghakeda ayıı́ dewé goketsı,̨ k’ǝ́ludó k’ekedı hǝ́ ghákeda 
gha. 

Dırı goɂǫ́ kanagudé ch’á, hǝ́ goɂǫ́ guchá agudéle gha, GNWT dánı ̨ ́yeghálakeda 
gha sénıgokenıǫ̨ sı ̨ı́ ̨ası ̨ı́ ̨nakaretł’ı nıd́é yets’ę́ gokereɂá gha Spill Contingency 
Plan hǝ́ Emergency Response Plan heredı erıh̨tł’e kehtsı ̨wechú ǫt’e. 

MACKENZIE VALLEY K’Ǝ́LUDÓ NTS-xx



ASA ̨́Ą GOT’Í HƎ́ ASI ̨Į́ 
EGHÁLAEDALE 
GNWT dırı kakedı kahjını lıśhare karaɂa 50 ekaneht’e 
łǝ́ǝ dzene k’ǝ́ludó k’eat’ı ̨gha sǫǫnı kedı, lıśhare nechá, 
netsele, lıśhare trailer k’énaso eyı k’ola. Dırı k’ǝ́ludó beghǫ 
enagǫt’e nıd́é lıśhare nechá yek’e at’ı ̨gha sǫ́ǫnı kúlú nezǫ́ 
bek’eots’reyǫ́le, ekáa dene kǝ hǝ́ sǫ́ba hehtsı ̨kǝ hǝ́ nę k’e 
aket’ı ̨bek’éots’ereyǫ. Dırı xaı k’ǝ́lu hǝ́ Tłegǫ́hłı̨ ̨satsǫ́né nıɂá 
hǝ́ eyıı̨ aresı,̨ bet’á nę gúlu at’ı. Dırı K’ǝ́ludó sats’ǫ́né kuchá 
adı gha, tıch’ádıı́ gha gonę́ne ̨́ łǫle ade gha, wáe natsezé 
nıd́é tı̨ch’ádı ̨ı́ ́gha nezǫ́le gha sǫ́ǫnı, hǝ́ bet’á k’ola dúle náıd́ı ́
nezǫ́le ade gha sǫ́ǫnı, kúlú dırı gháré gúchá ade gháıl̨e, hǝ́ 
dırı K’ǝ́ludó gháré dırı nę goɂǫ́ gúcha ǫt’é sǫ́ǫnı. Gona ̨ą́ 
k’ola t’a agot’ı kare gúlú agot’ı ̨hǝ́ kǫ́ dek’ǫ dewé t’á k’ola 
agujá hıt’á ası ̨ı́ ̨GNWT ası ̨ ́dırı k’élu t’á neorıt́ł’ı nıd́é dene ts’ę́ 
nakedı gots’ę yeghǫkedı gha sǫ́ǫnı.

Dırı K’ǝ́ludó t’á wáe dene hǝ́ tsıg̨owı gha dene k’ola dúle 
asa ̨ą́ kede hǝ́ ayı ́k’ola t’á gha dene areyǫné elech’ákareɂa 
ełeta náde, dene ts’earawe, dene ełets’ekerewę, hıt̨’á 
goɂǫ́ k’ǝ́ɂǫ́ nezǫ́le agode gha dúle. K’óne asıĺǫ agot’ı ̨kúlú 
wáe ası ̨ı́ ̨betanats’erıĺa nıd́é gots’ę́ ɂǫ́nę agode gha, GNWT 
dırı asa ̨ą́gujá nıd́é whırı yets’ę́gokereɂágha yeghálakeda 
k’ęẃeɂǫ gha góɂǫ. Dırı ayı ́k’éots’ereyǫ gháré dene nezǫ́ 
gudı ́gha goxé eghálakeda gha hǝ́ kǫ́ta asa ̨ą́ gudéle gha, 
sa ̨ą́gokeɂǫ dene gháonete, eghálats’eda hǝ́ sǫ́ba k’enatł’é, 
kǫ́ yagot’ę́ ts’e gha, eghálaeda dá dene ts’ę́ nadı tsıh̨tsı gha, 
nę k’e nanats’uzǝ́.  Bek’éots’ereyǫ t’á dırı begháré t’á nezó 
denets’ę k’énagıkwı ghaıl̨e kúlú goɂǫ́ ade ghaıl̨e.   

ɁEKAREHCHO ZǪ
Dırı erıh̨tł’é gháré dırı K’ǝ́ludó bet’á kǫ́ta hǝ́ dene ke hǝ́ gogha nezǫ gha kenıwę, kúlú k’ǝ́ludó ghálakeda ekúú nezǫ gháıl̨e 
sǫ́ǫnı hǝ́ yeghǫ enagǫt’e nıd́é nezǫ gháıl̨e sǫ́ǫnı. Dırı ayıı́ eghálaeda le sı ̨ı́ ̨ełehǝ́ hǝ́ GNWT kǫ́ta gohǝ́ eghálaeda gha 
yeghǫkedı gha.  Dırı K’ǝ́ludó gháré ekwęẃá dade hǝ́ łenade ghaıl̨e gúlú anade gha. Łue eyı ́k’ola dırı eghálaeda t’á gohǝ́ gúlú 
agode sı ̨ı́ ̨łue k’ola łǫ akéhɂı ̨t’á beghǫdı gha. Dırı tıch’ádı ̨ı́ ̨ghǫdı kǝ (Wildlife Management and Monitoring Plan) yeghǫkedı 
ghálakeda gha hǝ́ dánı ̨ ́ekwę́ hǝ́ tıch’ádı ̨ı́ ̨hǝ́ ghǫ kedı hǝ́ ası ̨ ́kúlú akejá goghǫ kedı gha. GNWT denewá káraɂa kǝ hǝ́ gona ̨ą́ 
amı ̨ı́ ̨ke k’ola dánı ̨ ́nıd́é nezǫ gha dadı dánı ̨ ́beghálats’uda gha ts’udá.     

